JAWAPAN
KERTAS PERCUBAAN SPM 1

BAHAGIAN  A

Pendahuluan

Pihak yang diberi tanggungjawab mentadbir sesuatu kawasan kediaman, pekan, atau bandar berusaha menyediakan tempat rekreasi untuk kemudahan penduduk. Namun begitu, ada kalanya usaha itu tidak memuaskan hati orang ramai.

Isi-isi Penting

1. Tempat rekreasi menjadi tempat untuk beristirahat bersama dengan keluarga pada sebelah petang atau pada hujung minggu. Aktiviti seperti ini dapat melapangkan fikiran di samping dapat mengeratkan hubungan sesama anggota keluarga. 

2. Sesetengah orang pula menjadikan tempat rekreasi sebagai tempat untuk  beriadah atau bersenam. Aktiviti seperti ini dapat melahirkan masyarakat yang  cergas tubuh badan dan cerdas minda mereka. 

3. Masih banyak tempat rekreasi di negara kita yang kurang memuaskan keadaannya. Antara puncanya ialah tempat rekreasi itu tidak diselenggarakan kemudahan awamnya, kebersihannya, dan keceriaan atau peralatannya, terutamanya alat permainan untuk kanak-kanak.

Penutup

Pihak yang bertanggungjawab dan orang ramai wajar bekerjasama untuk menyediakan dan menjaga tempat  rekreasi supaya dapat digunakan bersama-sama setiap masa.

BAHAGIAN B
Soalan 1

Pendahuluan

Anda berasa sungguh seronok apabila sampai di pantai peranginan yang sudah lama menjadi tempatan idaman yang ingin anda kunjungi. 

Isi-isi Penting

1. Anda bersama dengan adik-adik serta ayah mandi-manda di pantai yang jernih airnya dan putih bersih pasir halusnya.  Emak anda hanya duduk di tepi pantai.  Pengunjung ke pantai itu semakin lama semakin bertambah.

2. Setelah penat mandi-manda, anda dan adik-beradik lain naik ke pantai untuk menikmati bekalan. Pada ketika itu cuaca berubah menjadi agak mendung.

3. Tidak lama kemudian, secara tiba-tiba hujan turun dengan lebat beserta angin ribut yang begitu kencang.  Anda melihat beberapa payung besar diterbangkan ribut. 

4. Keadaan menjadi kelam-kabut dengan jeritan orang memberikan amaran supaya menyelamatkan diri. Anda sekeluarga segera berlari ke bangunan yang menempatkan tandas dan bilik mandi. Dari jauh anda melihat beberapa buah kereta kemek dihempap pokok yang tumbang. 

5. Sebatang pokok tumbang ke arah bangunan tempat anda berlindung. Adik anda mengalami kecederaan di kepala.  Ayah mengejarkan adik anda ke hospital. Adik anda dikenakan empat jahitan di kepalanya. 

Penutup
Anda tidak menyangka  bahawa perkelahan yang pada mulanya sungguh menyeronokkan itu berakhir dengan peristiwa yang mengerikan dan memilukan.

Soalan 2 

Pendahuluan

Kata alu-aluan untuk Pengetua yang akan bersara, penolong kanan, guru-guru, dan rakan-rakan pelajar.  Ucapan terima kasih kerana diberi peluang berucap. 

Isi-isi Penting

1. Anda selaku wakil seluruh pelajar berasa sedih kerana terpaksa berpisah dengan Pengetua yang lebih popular dengan panggilan ”Ayahanda”  Nama Pengetua dan nama sekolah sudah semacam bersinonim kerana ”Ayahanda” telah bertugas selama 16 tahun sebagai Pengetua di sekolah anda.

2. Sepanjang  tempoh ”Ayahanda” menjadi Pengetua, telah banyak jasanya untuk memajukan sekolah dalam pelbagai bidang sama ada bidang kurikulum atau kokurikulum.

3. Berkat kecekapan dan kegigihan ”Ayahanda” memimpin guru-guru, sekolah anda sekarang ini menjadi pilihan ibu bapa untuk menghantar anak masing-masing.

4. Jasa ”Ayahanda” dalam memajukan sekolah sangat besar hingga nama sekolah anda harum bukan sekadar di peringkat daerah, malah hingga peringkat kebangsaan, khususnya kejayaan melahirkan pelajar yang terbaik dalam peperiksaan SPM peringkat kebangsaan pada tahun lalu.

5. Anda berdoa semoga ”Ayahanda” terus sihat dan dapat menjalani kehidupan sebagai pesara guru dalam keadaan harmoni.

Penutup

Anda mengakhiri ucapan dengan membaca serangkap pantun perpisahan. Mohon maaf jika terdapat kesalahan, dan ucapan terima kasih. 

Soalan 3

Pendahuluan
Alamat pengirim surat, tarikh surat ditulis, nama dan alamat penerima surat, serta kata penghadapan surat.  Tulis juga tajuk surat, misalnya, ”Permohonan untuk Tinggal di Asrama Putera Sekolah Menengah Kebangsaan Telok Datok”
Isi-isi Penting

1. Rumah terletak jauh dari sekolah dan anda menghadapi masalah pengangkutan. Sering terlewat sampai di sekolah.

2. Anda akan menghadapi peperiksaan SPM pada tahun ini. Anda ingin tinggal di asrama supaya mudah  berbincang dengan rakan-rakan.

3. Anda berhadapan dengan masalah keluarga dan tidak tenteram berada di rumah kerana ibu bapa sering bergaduh.  Keadaan di rumah  tidak menggalakkan anda belajar dengan tenang.

4. Anda berjanji akan senantiasa mematuhi segala peraturan asrama sekiranya diterima tinggal di asrama putera sekolah anda.

5. Anda berharap semoga permohonan itu diberikan pertimbangan yang sewajarnya dan akan diluluskan segera.

Penutup

Ucapan terima kasih. tandatangan, dan nama anda sebagai penulis surat.

Soalan 4

Pendahuluan
Tulis tajuk laporan, misalnya “Laporan Gotong-royong Perdana Badan Beruniform Sekolah Menengah Kebangsaan  Kampung Endah, Kuala Langat, Selangor”. Nyatakan juga tarikh, masa, tempat, dan peserta gotong-royong.

Isi-isi Penting

1. Gotong-royong bertujuan untuk membersihkan kawasan sekolah terutamanya membersihkan semak samun, membaiki longkang yang tersumbat, dan membuang pelbagai bekas yang menakung air.  Hal ini penting bagi mengelakkan tempat-tempat berikut menjadi tempat pembiakan nyamuk aedes yang menyebarkan demam denggi.

2. Gotong-royong juga bertujuan untuk menceriakan kawasan sekolah dengan mengecat dinding bangunan yang kelihatan lusuh, menanam pokok-pokok bunga, membaiki kerusi dan meja yang rosak, serta melupuskan perabot yang tidak dapat dibaiki lagi.  

3. Melalui gotong-royong yang disertai ibu bapa itu tiga buah pondok bacaan dibina di sekitar kawasan sekolah. Pelajar boleh menggunakan pondok itu untuk membaca buku ketika menunggu bas pulang ke rumah.

4. Majlis gotong-royong itu dirasmikan oleh Yang Dipertua Persatuan Ibu Bapa dan Guru. Dalam ucapannya beliau menegaskan bahawa gotong-royong merupakan suatu amalan yang baik kerana dapat menjimatkan kos dan mengeratkan silaturahim.

5. Gotong-royong membersihkan kawasan sekolah penting sebagai persiapan awal sekolah untuk menyertai pertandingan 3K, iaitu Kebersihan, Keceriaan, dan Keselamatan sekolah. 

Penutup

Gotong-royong berakhir pada pukul 1.00 tengah hari.  Persatuan Ibu Bapa dan Guru menyediakan jamuan untuk semua ibu bapa dan pelajar yang terlibat. Tulis nama pelapor dan jawatannya di samping tandatangan dan tarikh laporan ditulis.

Soalan 5

Pendahuluan

Bidang sastera semakin terpinggir akibat daripada penekanan terhadap bidang sains. Hal ini tiak sewajarnya berlaku kerana bidang sastera pun berperanan penting untuk membina nilai-nilai kemanusiaan yang baik. Oleh itu, media massa mempunyai tanggungjawab yang besar untuk mengembangkan sastera di negara kita.

Isi-isi Penting
1. Media cetak wajar menyediakan halaman sastera untuk menampung karya kreatif atau rencana sastera yang ditulis oleh penulis mapan atau penulis baru.

2. Media massa menganjurkan peraduan menulis pelbagai genre sastera seperti cerpen, sajak atau pantun. Cara ini akan menggalakkan penulis bersaing menghasilkan karya.
3. Media massa sewajarnya menyiarkan berita-berita berkaitan dengan kegiatan sastera yang berlaku di seluruh negara untuk pengetahuan para pembaca.

4. Media massa sama ada media cetak atau media elektronik wajar mengadakan  ruangan untuk memperkenalkan penulis dan karya mereka untuk bacaan atau tontonan orang ramai. 

Penutup

Media massa sewajarnya melaksanakan tanggungjawab untuk menghidupsuburkan bidang sastera walaupun penyiaran karya-karya sastera belum tentu dapat meraih minat para pengiklan bagi menjamin pulangan yang lumayan.

KERTAS 2

Soalan 1:
Rumusan
Pendahuluan

Petikan ini membincangkan peluang pekerjaan yang banyak telah melambakkan pekerja asing meraih rezeki di Malaysia. 

Isi-isi Tersurat [Sebab-sebab]
1.
Kelemahan perancangan sumber manusia yang tidak bersifat futuristik di negara ini.  

2.
Kekurangan guna tenaga yang kritikal dalam sektor perkhidmatan dan pembinaan.  

3.
Pekerja tempatan tidak berminat bekerja dalam beberapa sektor yang dianggap berpendapatan rendah.   

4.
Penduduk tempatan tidak menyukai pekerjaan dalam bidang pertanian dan perindustrian.
5.
Majikan lebih cenderung  mengambil pekerja asing.
6.
Hanya dua pertiga daripada penduduk negara ini tenaga kerja produktif.
7.
Perkembangan pesat pembangunan negara menarik  pekerja asing merebut peluang pekerjaan di sini.    

8.
Masalah kepadatan penduduk dan kemunduran di negara asal mendorong mereka mengaut rezeki di negara ini.

Isi-isi Tersirat [Langkah-langkah Membendung]
1. Jabatan Imigresen mengetatkan kawalan terhadap kemasukan pekerja asing ke negara ini.
2. Majikan dibenarkan mengambil tenaga kerja mahir yang tidak hanya terdapat di negara ini.

3. Majikan diwajibkan mengutamakan pekerja tempatan sebelum mengambil pekerja asing.
4. Denda/hukuman berat dikenakan terhadap majikan yang menggaji pekerja asing tanpa mematuhi prosedur yang ditetapkan.

5. Melatih pekerja tempatan untuk mengambil alih tugas yang dimonopoli oleh pekerja asing.


Kesimpulan
Kemasukan pekerja asing wajar disekat agar rakyat tidak dipinggirkan oleh majikan di negara ini.

Soalan 2:
Pemahaman

(a)
Petikan Umum

(i)
maksud menerusi saluran yang tidak sah:  rakyat asing memasuki negara secara haram/tidak mematuhi peraturan

(ii)
faktor-faktor yang mendorong kemasukan pekerja asing:


... pengaruh globalisasi
... perkembangan politik serantau

... pembangunan negara yang drastik

... banyak kawasan sempadan yang mudah dibolosi

... penyeludupan pekerja asing ke negara ini

(iii)
sebab pekerja asing sentiasa mengintip peluang:


... wujud agen yang mengurus kemasukan mereka  ke negara ini

... banyak terdapat peluang pekerjaan

... tawaran gaji mahal berbanding dengan tawaran di negara asal

... membantu keluarga yang ditinggalkan di negara asal

... membaiki taraf hidup diri dan keluarga

(b)
Petikan Cerpen

(i) 
... berasa kehairanan/kekaguman yang meluap-luap – kehairanan/kekaguman  yang amat sangat 
(ii) 
... bangga kerana mendapat penghormatan/pengiktirafan/pengesahan terhadap sesuatu kejayaan

... gembira kerana ada orang yang prihatin/mengambil tahu tentang kejayaan itu

... sebagai penggalak/pemangkin untuk kejayaan yang seterusnya

... menjadi suatu kepuasan/nikmat hasil daripada usaha sebelum ini

(iii)     
pengajaran dalam petikan:

... seseorang guru hendaklah sanggup berkorban demi kejayaan anak didiknya/pelajarnya 

pengajaran dalam cerpen:

... kita hendaklah memberikan pertolongan kepada orang yang memerlukannya/ bernasib tidak baik

... kita hendaklah tabah menghadapi apa-apa saja cabaran demi mencapai kejayaan pada hari muka
(c)
Petikan Prosa Klasik


(i) 
maksud:


...  waktu yang tertentu

... masa yang sesuai untuk melakukan sesuatu

... saat yang ada kaitan dengan ramalan dalam perhitungan

(ii) 
... orang empat puluh berdiri di belakang Laksamana

... orang ramai ada yang berdiri dari jauh, memanjat pokok,  naik ke atas bumbung, duduk di halang jambatan raja untuk melihat Laksamana

... perempuan isi istana menjadi gempar

(iii) 
... masyarakat sudah berpendidikan/sedar bahawa bergaduh bukanlah cara yang terbaik untuk menyelesaikan masalah

... pergaduhan membawa akibat yang buruk seperti mendapat kecederaan/kematian

... orang yang bergaduh akan dikenakan tindakan undang-undang/dihukum oleh mahkamah

... ada saluran yang terbaik untuk menyelesaikan masalah seperti melalui orang tengah/membuat laporan polis

(d)
Petikan Puisi

(i) 
maksud rangkap keempat:

... bintang dan bulan dikaji di makmal

... mendapatkan maklumat tentang bulan dan bintang melalui buku, data, dan komputer/internet

... hingga dapat meneroka angkasa lepas/naik ke angkasa/bulan/planet

(ii) 
sebab:

...  kedua-duanya penting kerana pembangunan dapat meningkatkan keselesaan/menikmati kehidupan moden

... keindahan alam penting untuk kesihatan/udara yang bersih memberikan  ketenangan

... pembangunan hendaklah dirancang dengan teliti supaya keindahan alam semula jadi dapat dikekalkan

(iii) 
tema sajak:

... keindahan dan ketenangan alam semula jadi telah diancam oleh pembangunan teknologi

... pembangunan mengakibatkan kemusnahan alam sekitar

... berlaku pencemaran/nyawa manusia/burung terancam

Soalan 3:
Pengetahuan dan Kemahiran Bahasa
(a)
(i)
Pemerintah negara itu telah mengambil langkah mengehakmilikkan 
perusahaan petroleum yang selama ini dikuasai oleh syarikat asing.

(i) Golongan pemberontak cuba menghuru-harakan keamanan negara itu tetapi usaha menereka menemukan jalan buntu.

(iii)
Persatuan Ibu Bapa dan Guru sekolah kami  menganjurkan kursus keibubapaan  kepada ahlinya pada masa cuti sekolah.

(iv)
Dia menabur fitnah tentang keburukan kawannya itu semata-mata atas dasar keirihatian yang tidak dapat dibendungnya.

(v)
Keporak-perandaan rumah tangganya itu berpunca daripada kesalahannya sendiri yang suka mendengar hasutan orang. 

(vi)
Pramusaji di restoran itu lemah lembut tingkah laku mereka dan keramah-tamahan mereka menyenangkan hati para pelanggan.
(b)
(i)
Persatuan pengguna di negara ini sangat aktif  dan bertanggungjawab 
membantu  pengguna yang dianiaya oleh peniaga yang tamak.

(ii)
Persatuan pengguna mempunyai pegawai seranta yang bertanggungjawab menyebarkan maklumat kepenggunaan kepada pengguna menerusi media massa dan risalah berkala.

(iii)
Persatuan pengguna berperanan untuk mendedahkan penyelewengan kepada pihak berkuasa dan tindakan itu dapat membantu kerajaan membanteras penyelewengan,  menjamin keadilan, membuatkan pihak yang tidak bertanggungjawab lebih berhati-hati, dan  mengelakkan pengguna daripada terus menjadi mangsa penipuan.
(c)
(i)
Sistem pangkalan data yang dibangunkan oleh Lembaga Hasil Dalam 
Negeri bukan saja  dapat mengesan laba yang diperoleh golongan berpendapatan besar bahkan juga dapat mengsan pihak yang mengelak daripada membayar cukai.
(ii) Kewujudan IPTS sejajar dengan dasar kerajaan melengkapkan sistem pendidikan negara  dan merealisasikan konsep pendemokrasian pendidikan. 
(iii)
Remaja yang mudah terpengaruh/dipengaruhi oleh pelbagai cabaran dan dugaan merupakan remaja yang tidak kukuh pendirian dan guyah imannya.
(d)
(i)
Pemerintah  wajar menimbangkan penggunaan tenaga nuklear sebagai 
alternatif sumber tenaga negara ekoran kenaikan harga minyak yang sukar dibendung.

(ii)
Pengusaha sektor pembuatan  tempatan harus serius memberikan tumpuan untuk  membangunkan jenama dan pembungkusan barangan buatan Malaysia.

(iii)
Wanita yang cemerlang bukan saja  berjaya dalam kerjayanya tetapi juga menjadi  sumber inspirasi keluarga dan kebanggaan mereka. 

(e)
(i)
batu yang bergolek tidak mengumpulkan lumut


(ii)
bunga disunting perdu ditendang


(iii)
seperti bajak wangkang makan diangkat

Soalan 4:  Novel

Novel Konserto Terakhir
(a) 
pentingnya peranan watak utama:
... watak utama berperanan menyampaikan tema dan persoalan utama dalam sesebuah novel. Contohnya, watak Hilmi mempunyai sifat gigih berusaha dan tabah kerana  sifat inilah yang menjadi tema novel tersebut.

... berperanan sebagai penggerak cerita supaya plot berkembang. Contohnya, watak Hilmi terlibat dalam semua peristiwa penting dari awal hingga akhir cerita
... berperanan menyampaikan pengajaran kepada pembaca. Contohnya, kita hendaklah gigih berusaha untuk mencapai kejayaan sebagaimana yang dibawa oleh watak Hilmi.

(b) 
maksud saspens: 

... peristiwa dalam cerita yang menimbulkan tanda tanya atau perasaan ingin tahu dalam kalangan pembaca

peristiwa yang menimbulkan saspens:

... Hilmi tinggal di rumah Datin Salmah dan Datuk Johari. Apakah yang akan dilakukan oleh Datin Salmah untuk menyingkirkan Hilmi dari rumahnya?

... pertunangan Hayati dengan Mohsin. Apakah yang akan berlaku kerana Hayati telah jatuh cinta kepada Hilmi?

... Hilmi jatuh sakit pada malam Pertunjukan Orkes Perdana. Apakah yang akan berlaku kerana semua penonton sedang menunggu sedangkan Hilmi terlantar di hospital?

Novel Seteguh Karang
(a) 
pentingnya peranan watak utama:
... watak utama berperanan menyampaikan tema dan persoalan utama dalam sesebuah novel. Contohnya, watak Awanis mempunyai sifat-sifat peribadi yang teguh kerana keteguhan peribadi menjadi tema novel ini.

... berperanan sebagai penggerak cerita supaya plot berkembang. Contohnya, watak Awanis terlibat dalam semua peristiwa penting dari awal hinggalah akhir cerita.
... berperanan menyampaikan pengajaran kepada pembaca. Contohnya, kita hendaklahlah tabah menghadapi apa-apa jua cabaran hidup sebagaimana yang dibawa oleh watak Awanis.
(b) 
maksud saspens: 

... peristiwa dalam cerita yang menimbulkan tanda tanya atau perasaan ingin tahu dalam kalangan pembaca

peristiwa yang menimbulkan saspens:

... kematian Budi akibat dipatuk ular. Adakah mayat Budi akan diterbangkan ke Indonesia?

... Encik Johari mencabar Awanis menurunkan setandan buah kelapa sawit. Berjayakah Awanis melakukannya?

... Anita lari dari rumah setelah bergaduh dengan Kak Maysarah. Apakah yang berlaku kepada Anita? Mengapakah Kak Maysarah menghalau Anita?

Novel Julia
(a) 
pentingnya peranan watak utama:
... watak utama berperanan menyampaikan tema dan persoalan utama dalam sesebuah novel. Contohnya, watak Julia mempunyai sifat kegigihan dan ketabahan seorang wanita kerana sifat inilah yang menjadi tema novel tersebut.
... berperanan sebagai penggerak cerita supaya plot berkembang. Contohnya, watak Julia terlibat dalam semua peristiwa penting  pada peringkat permulaan, pertengahan, dan pengakhiran cerita.

... berperanan menyampaikan pengajaran kepada pembaca. Contohnya, kita hendaklah tabah dan gigih berusaha memajukan perniagaan sebagaimana yang dibawa oleh watak Julia.

(b) 
maksud saspens: 

... peristiwa dalam cerita yang menimbulkan tanda tanya atau perasaan ingin tahu dalam kalangan pembaca

peristiwa yang menimbulkan saspens:

... Julia melanjutkan pelajaran di Hidayah Islamic College. Dapatkah Julia menyesuaikan diri dengan pelajar-pelajar yang lain?

... Julia mengambil alih perniagaan bapanya yang sedang merosot. Mampukah Julia membangunkan semula BMPRO Holding Sdn Bhd?

... program homestay di Felda Guar Napai, Kubang Pasu, Kedah. Berjayakah  Julia melaksanakan program tersebut bersama dengan keluarga Jun?

Novel Putera Gunung Tahan
(a) 
pentingnya peranan watak utama:
... watak utama berperanan menyampaikan tema dan persoalan utama dalam sesebuah novel. Contohnya, watak Ratu Bongsu mempunyai sifat cinta akan tanah air  kerana tema novel ini ialah semangat cinta akan tanah air

... berperanan sebagai penggerak cerita supaya plot berkembang. Contohnya, watak Ratu Bongsu terlibat dalam semua peristiwa penting terutamanya di peringkat pertengahan hinggalah akhir cerita.

... berperanan menyampaikan pengajaran kepada pembaca. Contohnya, kita hendaklah berani menentang penjajah Inggeris sebagaimana yang dibawa oleh watak Ratu Bongsu.
(b) 
maksud saspens: 

... peristiwa dalam cerita yang menimbulkan tanda tanya atau perasaan ingin tahu dalam kalangan pembaca.
peristiwa yang menimbulkan saspens:

... Tuan Robert dan Tuan William mendaki Gunung Tahan dalam keadaan cuaca buruk.  Berjayakah mereka? Ke manakah hilangnya Tuan Robert?

... Tuan Robert  hendak berkahwin dengan gadis Sakai. Dapatkah Tuan Robert mengejar gadis Sakai itu?

... dua buah kapal terbang menyerang puncak Gunung Tahan. Berjayakah Ratu Bongsu menyelamatkan diri?

KERTAS PERCUBAAN SPM 2
BAHAGIAN  A

Pendahuluan

Baru-baru ini negara kita sekali lagi dilanda jerebu.  Fenomena jerebu berkenaan telah menimbulkan pelbagai masalah kepada penduduk di kawasan yang terbabit – sebahagian besarnya kawasan pantai barat Semenanjung Malaysia.

Isi-isi Penting
1.
Jerebu berpunca daripada pembakaran terbuka  di samping pembebasan asap kenderaan dan kilang. Namun, jerebu yang kita alami baru-baru ini berpunca daripada kebakaran hutan di negara jiran, Indonesia.  

2. Jerebu mendatangkan kesan buruk, khususnya dari segi kesihatan kepada 
orang ramai.  Misalnya, mata terasa pedih dan berair, hidung berair dan kerap bersin, sukar untuk bernafas, dada terasa sakit, atau kulit terasa gatal.  

3. Selain itu, jerebu turut menjejaskan ekonomi negara kita.  Berlaku kerugian yang 
nilainya mencecah jutaan ringgit. Hal ini kerana urusan perniagaan tidak berjalan lancar, kilang terpaksa memberhentikan operasi, pekerja ladang dilarang bekerja di tempat terbuka.
4. Orang ramai terpaksa mengeluarkan kos yang lebih untuk mendapatkan rawatan akibat sakit yang berkaitan dengan penafasan setelah terhidu asap jerebu yang kotor. 
5. Langkah untuk mengatasinya – pembakaran sampah sarap atau sisa pertanian 

secara terbuka perlu dihalang, pengeluaran asap kenderaan yang berlebihan daripada kenderaan dan kilang perlu dipantau. Di samping itu, negara kita perlu membantu negera jiran memadamkan kebakaran hutan yang menjadi punca jerebu di negara kita.  

Penutup

Kita perlu membuat persiapan untuk menghadapi fenomena jerebu dan wajar mengambil pelbagai langkah keselamatan apabila Indeks Pencemaran Udara (IPU) mencecah tahap tidak sihat.

BAHAGIAN B
Soalan 1

Pendahuluan

Setelah 48 tahun mencapai kemerdekaan, rakyat Malaysia telah mencapai  pelbagai kejayaan dalam bidang sukan, ekonomi, pelajaran, dan sebagainya.  Dengan semangat ”Malaysia Boleh” yang diterap di dalam jiwa, rakyat Malaysia mampu mencapai pelbagai kejayaan pada masa akan datang. 

Isi-isi Penting

1. Rahsia utama kejayaan rakyat Malaysia ialah semangat kental untuk bersaing dengan bangsa lain. Semangat ”Malaysia Boleh” yang sentiasa berkobar-kobar dalam jiwa akan mendorong mereka berusaha untuk mencapai kejayaan.

2. Usaha untuk mencapai kejayaan bukanlah mudah, sebaliknya penuh dengan onak dan duri serta memakan masa yang panjang.  Namun, rakyat sebuah negara yang merdeka ini sanggup menempuh segala cabaran demi  mencapai kejayaan. 

3. Sehingga kini, telah banyak catatan sejarah yang dilakukan oleh rakyat Malaysia. Contohnya, Datuk Azhar Mansor belayar mengelilingi dunia secara solo, Mohanandas berjaya menjejakkan kaki di puncak Gunung Everest, Datuk Malek Mydin berenang merentasi Selat Inggeris, dan banyak lagi rakyat Malaysia yang nama mereka tercatat dalam senarai rakyat yang mencapai kejayaan cemeralang.

4. Kesan daripada kejayaan rakyat Malaysia itu nama negara kita terkenal dan harum di seluruh dunia. Keadaan ini sudah tentulah dapat menarik pelabur untuk melabur di negara kita di samping menarik kunjungan jutaan pelancong asing.

5. Rakyat Malaysia wajar diberi didikan dan peluang untuk terus mencipta kejayaan yang lebih besar, misalnya muncul sebagai saintis yang mampu mencipta alatan untuk kegunaan manusia sejagat atau menjadi angkasawan yang meneroka angkasa lepas. 

Penutup
Rakyat Malaysia mesti menjadi bangsa yang berdiri sama tinggi dan duduk sama rendah dengan bangsa-bangsa lain di seluruh dunia.  Oleh itu, kita tidak harus lupa bahawa syarat utama untuk mencapai kejayaan ialah penguasaan ilmu. Rakyat berilmu negara bermutu.

Soalan 2 

Pendahuluan

Tulis tajuk rencana dan nama penulisnya. Misalnya, Persiapan Membentuk Pasukan Bola Sepak yang Mantap oleh Mohd. Firdaus Mahadi.  Nyatakan juga bahawa sesebuah pasukan sukan tidak mungkin mencapai kejayaan sekiranya  persediaan yang rapi tidak dilakukan.

Isi-isi Penting

1. Guru penasihat mesti melakukan pemilihan pemain secara teliti. Pemilihan pemain berdasarkan bakat dan disiplin. 

2. Pemain mestilah menjalani latihan mengikut jadual yang ditetapkan.  Dalam latihan itu jurulatih mesti meningkatkan kemahiran pemain di samping menyusun strategi  untuk menewaskan pasukan lawan.

3. Di samping itu, para pemain juga diberi motivasi supaya mempunyai kekuatan mental bagi menghadapi perlawanan nanti.  Dengan kekuatan mental itu, mereka tidak akan mudah menyerah kalah dalam satu-satu pertandingan.

4. Pasukan sekolah itu wajar juga mengadakan perlawanan persahabatan dengan pasukan-pasukan lain bagi menguji kemantapan mereka sebelum kejohanan yang sebenarnya bermula.

5. Aspek pemakanan perlu juga diambil berat bagi memastikan pemain senantiasa dalam keadaan sihat dan mempunyia stamina yang kuat.

Penutup

Kejayaan dalam bidang sukan tidak mungkin dicapai dalam masa sehari  dua saja. Hanya usaha yang berterusan tanpa mengenal putus asa akan menghasilkan kejayaan yang cemerlang dan seterusnya mengharumkan nama sekolah.

Soalan 3

Pendahuluan
Kata alu-aluan kepada  pelajar dan guru yang hadir dalam ceramah berkenaan. Nyatakan fokus ceramah pada hari itu yang berkaitan dengan Program Latihan Khidmat Negara (PLKN). 

Isi-isi Penting

1. Program ini mempunyai objektif yang sangat murni, iaitu menanamkan semangat cinta akan tanah air, memupuk perpaduan kaum, dan membentuk perwatakan atau sahsiah yang mulia.

2. Peserta program ini terdiri daripada golongan muda yang berusia 18 tahun, iaitu golongan yang baru selesai menduduki peperiksaan Sijil Pelajaran Malaysia (SPM). Mereka yang terpilih wajib menyertai program ini selama tiga bulan. Mana-maa individu yang ingkar atau enggan menyertai program ini boleh diheret ke muka pengadilan.

3. Peserta yang terpilih akan menyertai program ini di pusat latihan yang terletak di merata-rata tempat di seluruh pelosok negara.  Mereka diberi pelbagai kemudahan seperti pengangkutan, pakaian, dan makanan untuk menyertai program berkenaan.

4. Dalam program itu peserta diberi latihan untuk membentuk ketahanan mental, emosi, rohani, dan jasmani bagi membolehkan mereka  bekerjasama dalam satu pasukan. Selain itu, mereka diberi juga pendidikan berkaitan dengan kenegaraan untuk mengukuhkan semangat patriotik, membina perwatakan yang baik, dan melibatkan diri dalam aktiviti khidmat sosial.

5. Peserta yang telah menyertai program ini menunjukkan perubahan perwatakan dari tahap yang kurang baik menjadi yang lebih baik.

Penutup

Anda berharap agar mana-mana pelajar yang akan terpilih sebagai peserta program ini perlu menyertainya dengan ikhlas kerana banyak manfaat yang akan diperoleh. Anda memohon maaf jika terdapat kesilapan sepanjang masa berceramah. Ucapan terima kasih.

Soalan 4

Pendahuluan
Tulis tajuk laporan, misalnya Laporan Sambutan Bulan Kemerdekaan 2005 Sekolah Menengah Kebangsaan Damai Jaya.  Tulis juga tarikh program, tempat  aktiviti dijalankan, dan kumpulan sasaran.  

Isi-isi Penting

1. Objektif program ini adalah untuk mengukuhkan semangat patriotik dalam jiwa seluruh warga sekolah iaitu pelajar, pekerja, guru, dan pentadbir.

2. Pelancaran acara Kibarkan Jalur Gemilang diadakan pada 15 Ogos 2005 di Dataran Bestari. Semua pelajar dan guru termasuk wakil Persatuan Ibu Bapa dan Guru (PIBG) turut hadir.  Sempena majlis pelancaran itu, sehelai bendera Jalur Gemilang gergasi dipasang di bangunan empat tingkat di Blok A.

3. Kuiz Sejarah dan Kenegaraan diadakan setiap pagi, iaitu dalam perhimpunan pagi. Aktiviti  selama 10 minit itu menguji pengetahuan pelajar tentang tokoh-tokoh kemerdekaan di negara ini.

4. Selain itu, diadakan juga peraduan mendeklamaiskaan sajak patriotik dan pertandingan nyanyian lagu-lagu patriotik. Sambutan untuk kedua-dua pertandingan ini sungguh menggalakkan.

5. Upacara penutup sambutan Bulan Kemerdekaan ini diadakan pada 31 Ogos 2005. Suasana penutupan majlis ini sungguh meriah.  Semua pemenang peraduan nyanyian dan mendeklamasikan sajak membuat persembahan. Di samping itu, pelajar tingkatan empat mempersembahkan drama berjudul “Jiwa Merdeka”.

Penutup

Sambutan Bulan Kemerdekaan  wajar diteruskan pada masa akan datang dengan lebih meriah dan melibatkan semua pelajar. Sesungguhnya sambutan ini menyemarakkan semangat patriotik dalam jiwa setiap rakyat tanpa mengira kaum atau anutan agamanya.

Soalan 5

Peristiwa Penting

1. Aznawi berasa gembira kerana telah berjaya menjuarai suatu pertandingan nyanyian anjuran sebuah stesen televisyen. Dengan kemenangan itu dia memperoleh sebuah kereta sebuah rumah, pelbagai barangan elektrik, dan mendapat peluang merakamkan lagu.

2. Aznawi memang bercita-cita hendak menjadi orang yang terkenal.  Dia bersyukur kerana melalui bakatnya dalam bidang nyanyian kini dia mula terkenal di negara ini.

3. Walaupun kini Aznawi  semakin popular dan pendapatannya lumayan, namun dia tetap bersikap merendah diri. Malahan, dia melakukan kerja-kerja amal. Dia kerap mengadakan persembahan amal untuk membantu anak-anak yatim atau orang-orang tua.
4. Sikap Aznawi itu disenangi semua orang. Oleh sebab itulah peminatnya terdiri daripada golongan kanak-kanak hinggalah golongan tua.

5. Nama Aznawi popular rakyat negara ini bukan saja kerana kemerduan suaranya sebagai penyanyi, bahkan juga kerana kemurahan hatinya untuk memberikan sumbangan dan keikhlasan hatinya melakukan kerja-kerja kebajikan.   

6. Begitulah Aznawi melalui kehidupan sebagai penyanyi berjiwa rakyat selama 15 tahun. Pada suatu hari, kapal terbang yang dinaikinya untuk ke Sarawak telah jatuh terhempas. Aznawi telah terkorban bersama-sama dengan penumpang lain. 

7. Walaupun Aznawi telah meninggal dunia, namun namanya tetap menjadi sebutan dan sanjungan kerana bakti yang dicurahkannya semasa hidup amat banyak.
KERTAS 2

Soalan 1:  Rumusan
Pendahuluan

Petikan ini membincangkan peranan buku dalam membentuk kemajuan pemikiran sesuatu bangsa.

Isi-isi Tersurat [Kepentingan]
1.
Bangsa yang maju sentiasa menghargai karya yang ditulis oleh anak tempatan mereka.  

2.
Bangsa yang maju tidak  meminggirkan karya anak bangsa mereka.  

3.
Rakyat negara maju  mempunyai tabiat membaca yang tinggi.
4.
Mereka memastikan bahawa karya yang terbaik saja yang dibaca oleh bangsa mereka.    

5.          Bangsa yang maju mengkaji karya agung mereka.
6.
Bangsa yang peka dengan dunia pembacaan akan sensitif dalam usaha menerbitkan buku.  

7.
Negara penerbit buku yang besar jumlah rakyatnya mempunyai minat membaca yang tinggi juga.     

8.
Mereka memiliki industri penerbitan tempatan yang kukuh dan berpengaruh. 

Isi-isi Tersirat [Kekangan]
1. Mereka memberikan alasan sibuk bekerja dan tiada masa untuk membaca buku.
2. Mereka menganggap bahawa membaca buku tidak perlu lagi setelah tamat pengajian.
3. Tidak menghayati amalan pembelajaran sepanjang  hayat.

4. Wang untuk membeli buku lebih baik dibelanjakan untuk membeli keperluan lain.

5. Harga buku yang semakin mahal tidak mendorong mereka membeli buku. 

Kesimpulan

Setiap orang wajar membaca buku agar kemajuan fikiran bangsa kita setanding dengan kemajuan fikiran rakyat negara maju.

Soalan 2:  Pemahaman

(a)
Petikan Umum
(i)
maksud tetap melekat kukuh di hati pembaca:  buku menjadi bahan 

bacaan yang sangat digemari oleh pembaca

(ii)
buku lebih banyak diterbitkan di Barat kerana: 

... kecenderungan mereka mendominasi penerbitan buku dunia

... penduduk negara maju mementingkan perkembangan ilmu

... penduduk negara maju sensitif tentang tanggungjawab sosial 

dalam penerbitan buku

(iii)
sebab  kemudahan teknologi baru tidak dapat memalapkan penggunaan buku:

... harga buku lebih murah berbanding dengan harga komputer


... buku mudah dibawa ke mana-mana

... buku boleh dibaca di mana-mana saja

... banyak penulis yang menghasilkan buku


... nilai ilmunya setanding dengan maklumat daripada sumber lain
(b)
Petikan Cerpen
(i) 
cerita yang terlalu pelik yang dimaksudkan oleh Mariah:


... ayahnya pemabuk

... ayah memaksa Mariah menghulurkan wang kepadanya

... sedangkan Mariah memerlukan wang daripada seorang ayah

(ii) 
wajar, kerana: 

... wajar kerana Cikgu Tini berminat mengetahuinya/mengambil berat masalah Mariah/beliau kaunselor

... Cikgu Tini dapat memahami masalah/membantu pelajarnya/dapat meringankan masalah emosi yang ditanggungnya

(iii) persoalan dalam petikan:

... sifat prihatin seorang guru yang hendak menyelesaikan masalah pelajarnya

persoalan daripada cerpen:
... kegigihan pelajar perempuan bekerja untuk meneruskan persekolahannya/kehidupannya

.... kehancuran hati seorang anak akibat daripada perlakuan ayahnya

(c)
Petikan Prosa Klasik
(i) 
... maksud memalingkan muka:  membelakangkan – merahsiakan – menyembunyikan sesuatu

(ii) 
fitnah terhadap Sabor:
... Sabor telah memegang tangannya

... Sabor hendak menikamnya dengan jambiah sekiranya dia menjerit

... Sabor hendak mencabul kehormatannya

(iii) 
reaksi:

... terkejut oleh tindakan tersebut/di luar jangkaan
... cuba bertenang/berhati-hati kerana mesti memikirkan semasak-masaknya

... menilai kebenaran kata-kata Siti Saiadah itu/menjalankan siasatan untuk membuktikan kebenaran kata-kata itu

... bersemuka/berbincang dengan Sabor/meminta Sabor menceritakan perkara sebenarnya yang telah berlaku

(d)
Petikan Puisi

(i) 
... joli/sejenis usungan

(ii) 
... meminta Raden Kartabangsa menangguhkan hukuman kerana  hukuman itu tidak wajar/tidak melakukan apa-apa kesalahan

... meminta keizinan untuk berjumpa dengan Raden Menteri terlebih dahulu

... pergi menghadap Sang Nata untuk mengetahui hal sebenarnya yang telah berlaku

... tabah menghadapi dugaan/tidak akan menyerah diri

... berusaha menyelamatkan diri dengan berhijrah ke negeri lain

(iii)
...  rima akhirnya sama, iaitu aaaa. Contohnya: Setelah sampai di tepi pantai, Pasirnya putih sangat permai, Batunya indah bagai dicanai, Ombak memecah di tepi pantai.
... asonansi. Contohnya, Batunya indah bagai dicanai (pengulangan vokal i)

Soalan 3:  Pengetahuan dan Kemahiran Bahasa
(a)
(i)
Harga minyak petrol di negara jiran lebih mahal daripada harga minyak 

petrol di negara kita.  

(ii)
Oleh sebab dia pandai berjimat cermat, maka pendapatannya berlebih daripada perbelanjaannya.
(iii)
Makanan yang disediakan oleh pihak penganjur sambutan ulang tahun kemerdekaan  berlebih-lebih kerana  ditempah terlalu banyak.

(iv)
Pendapatan pekerja dalam sektor pembuatan melebihi pendapatan sesetengah kakitangan awam  di negara ini.

(v)
Penjual ubat itu dengan sengaja melebih-lebihkan khasiat ubat yang dijualnya untuk menarik perhatian pembeli.

(vi)
Setiap orang mempunyai kelebihan tersendiri sama ada hal itu disedari atau tidak oleh mereka.

(b)
(i)
Kita mesti mengambil  jalan tengah agar semua pihak berpuas hati 
dalam hal itu.

(ii)
Pejuang-pejuang itu dapat menewaskan musuh kerana mereka bersemangat waja. 

(iii)
Doktor di klinik yang baru dibuka itu amat sibuk merawat para pesakitnya.

(iv)   
Yuran pengajian di institusi pengajian tinggi kian meningkat.

(v)
Jerebu yang melanda negara ini semakin berkurangan.

(vi)
Syarikat kewangan itu mendapat keuntungan besar.
(c)
(i)
Ekonomi kaum bumiputera dapat ditingkatkan menerusi perniagaan 
yang secara langsung dapat menambahkan pegangan ekuiti dan pemilikan harta mereka.

(i) Institusi Pengajian Tinggi Swasta (IPTS) yang kecil dicadangkan supaya bergabung untuk meningkatkan kemampuan  bersaing dan dapat menawarkan  pendidikan yang berkualiti. 
(iii)
Rakyat negara ini digesa agar tidak melakukan pembakaran terbuka untuk membendung masalah jerebu daripada menjadi semakin serius.
(d)
(i)
Setiap anggota masyarakat hendaklah prihatin dan meminimumkan 
penggunaan air pada musim kemarau agar bekalannya tidak kritikal dan  terpaksa dicatu.

(ii)
Peniaga yang memikirkan keuntungan semata-mata akan mengalami kerugian apabila pelanggan lari ke tempat lain.

(iii)
Amalan rasuah dapat dihapuskan jika semua pihak dapat menerima hakikat bahawa amalan itu bertentangan dengan ajaran agama dan etika masyarakat yang bertamadun.

(e)
(i)
bagai cendawan tumbuh selepas hujan


(ii)
jauh perjalanan luas pengalaman 

(iii)
sambil menyelam minum air/serampang dua mata
Soalan 4

Novel Konserto Terakhir
(a)
cacat cela masyarakat:

... orang yang mementingkan pangkat dan darjat hingga sanggup menghina orang lain. Contohnya, Datin Salmah menghina Hilmi yang merupakan “anak saudara” suaminya semata-mata kerana kemiskinan Hilmi.

... anggota masyarakat yang sibuk dengan tugas sosial  hingga mengabaikan rumah tangga. Contohnya, Datin Salmah yang sibuk dengan kegiatan  sosial dengan kawan-kawannya hingga tiada masa untuk mengurus hal rumah tangga.

... golongan isteri yang mementingkan kemewahan dan kebebasan hidup. Contohnya, Azizah meninggalkan Hilmi kerana Hilmi tidak dapat memberikan kemewahan kepadanya dan dia pula bosan dengan kongkongan tugas sebagai suri rumah.

 (b)
latar tempat dan peristiwa:

... di rumah Datuk Johari, di Kuala Lumpur – tempat Hilmi bekerja sebagai tukang kebun dan dihina oleh Datin Salmah

... di rumah Encik Bakar – tempat Hilmi belajar menggubah lagu dan bermain alat muzik/berkenalan dengan Azizah

... di stesen minyak Shell Jalan Setapak – tempat Hilmi bekerja setelah meninggalkan rumah Datuk Johari

... di Hospital Besar, Kuala Lumpur – tempat Hilmi terlantar sakit dan meninggal dunia/Datuk Johari tahu bahawa Hilmi anaknya sendiri

Novel Seteguh Karang
(a)
cacat cela masyarakat:
... sikap yang suka menjaga tepi kain orang. Contohnya, Kak Sofia dan Kak Maznah suka menyindir dan mengambil tahu akan hubungan antara Wan Asri dengan Awanis.

... pekerja yang malas bekerja dan gemar membuang masa. Contohnya, kakitangan pejabat Pertubuhan Peladang Hulu Paka, Terengganu yang tidak bekerja, sebaliknya banyak menghabiskan masa berbual-bual kosong dan membaca akhbar di pejabat.
... masyarakat yang mempercayai kepercayaan karut. Contohnya, Encik Lim percaya bahawa anaknya, Swee Ling (Anita)  anak sial  yang menyebabkan perniagaannya merosot.
(b)
latar tempat dan peristiwa:

... ITM, Perlis – tempat Awanis belajar/mendapat berita bahawa Kak Maysarah sakit kerana terlebih memakan pil tidur dan dirawat di wad kecemasan Hospital Ipoh

... di Pejabat Pertubuhan Peladang Hulu Paka, Terengganu – tempat Awanis mengikuti latihan perladangan di bawah seliaan Encik Johari – tempat Kak Sofia dan Kak Maznah menyindir hubungan Awanis dengan Asri

... di ladang kelapa sawit – Budi, buruh Indonesia mati di patuk ular/Awanis terjumpa ular tedung/Awanis  berjaya menyahut cabaran Encik Johari supaya menurunkan setandan kelapa sawit

... di stesen bas Ipoh – tempat  Anita dan Pak Oni menghantar Awanis menaiki bas untuk pergi ke Terengganu.

Novel Julia
(a)
cacat cela masyarakat:

... golongaan  remaja yang suka berfoya-foya dan bergaul bebas. Contohnya, Rashid, Han, Wei, Muna, dan Julia bergaul bebas. Malah, Muna ditiduri  oleh beberapa orang lelaki.

... golongan yang mementingkan diri sendiri. Contohnya, Encik Baharom mencadangkan supaya BMPRO Transport Sdn. Bhd. dijual kerana dia akan mendapat faedah daripada penjualan syarikat tersebut.

... golongan yang bertindak mengikut perasaan kerana mementingkan harta benda dan kekayaan. Contohnya, Syed Mustaffa sanggup memarahi Julia dan menuntut  agar Butik BMPRO Sdn. Bhd. diserahkan kepadanya sedangkan dia hanyalah adik Ummi Sarah yang menjadi isteri kedua Datuk Bakar, ayah Julia.

(b)
latar tempat dan peristiwa:

... di Hidayah Islamic College, Perth, Australia – tempat Julia belajar agama/ mendapat berita kematian abah dan mama akibat kemalangan jalan raya 

... di rumah Julia – tempat Rashid datang dan mengganggu Julia/Ummi Sarah datang menjelaskan kedudukan Butik BMPRO Sdn. Bhd.

... di tanah perkuburan Bukit Kiara – tempat Jun datang memberitahu Julia bahawa dia telah lama memeluk agama Islam/Julia menerima cinta Jun.

... di Felda Guar Napai, Kubang Pasu, Kedah – tempat pelaksanaan program homestay/Julia dan Jun bersanding semasa pertunjukan adat perkahwinan orang Melayu

Novel Putera Gunung Tahan
(a)
cacat cela masyarakat:

... golongan yang sanggup mengkhianati bangsa dan tanah air sendiri. Contohnya, perjuangan menentang Inggeris gagal kerana ada orang Melayu yang belot dan memberikan sokongan kepada penjajah Inggeris.
... masyarakat yang mementingkan diri sendiri dan tidak ada perasaan belas kasihan. Contohnya, perempuan tua ditinggalkan seorang diri di dalam hutan ketika sakit hendak bersalin tanpa ada sedikit pun rasa simpati.

... orang yang sanggup melakukan maksiat dan melanggar perintah agama. Contohnya, Tuan Haji Adam membuka tempat tari-menari yang dinamakan “Penglipur Lara”. Di tempat inilah Tengku Aisyah bebas bergaul dengan lelaki hingga menyebabkan dia mengandung walaupun belum bernikah.
(b)
latar tempat dan peristiwa:

... di dalam gua di kaki Gunung Tahan – tempat Tuan Robert dan Tuan William berlindung semasa hujan lebat ketika hendak mendaki puncak Gunung Tahan

... di perkampungan orang Sakai – tempat tinggal perempuan tua dan orang Sakai/tempat Tuan Robert mati ketika mengejar seorang gadis Sakai yang hendak dikahwininya

... di rumah perempuan tua – Tuan William bertemu dengan perempuan tua/ Tuan William menghina agama Islam dan adat orang Sakai

... di puncak Gunung Tahan – tempat Ratu Bongsu tinggal dengan rakyatnya yang terdiri daripada orang bunyian/serangan udara Inggeris yang menyebabkaan kematian Tuan William.

